
-ᐊᒻᒪᓗ- 
 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒐᓕᕆᔨᖓᓂᒃ 

   
ᐃᖃᑐᐃᕕᒃᑯᑦ ᓴᐳᓐᓂᐊᑎᖏᑦ 

   
 

 
ᖃᐅᔨᑎᑦᓯᒋᐊᕈᑦ ᑕᒪᓐᓇ ᐱᔾᔪᑎᓕᒃ ᐊᖏᕈᑕᐅᓯᒪᓂᖏᓐᓂ ᐊᒥᓱᓂᒃ ᑭᒡᒐᖅᑐᐃᔪᓐᓇᖅᑎᑕᐅᔪᓂᒃ 
ᐃᖃᑦᑐᐃᕕᒃᑰᖅᑎᑦᓯᒍᓐᓇᕐᓂᕐᒥ ᑯᐸᐃᖕᒥ ᑭᒡᒐᑐᐃᔨᖏᓐᓂ ᐃᓄᓐᓂᒃ, ᐊᓚᖓᔪᓂᒃ, ᐊᓪᓚᓂᓪᓗ 

ᓄᓇᓕᓐᓂᒃ ᓄᓇᑐᖃᖓᑕ ᓯᓚᑖᓃᑦᑐᓂᒃ, ᐊᐅᓚᑕᐅᖃᑦᑕᕐᓯᒪᔪᓂᒃ ᓱᕈᓯᑦ/ᐱᐊᕋᐃᑦ 
ᓴᐳᓐᓂᐊᖅᑕᐅᓂᖏᓐᓄᑦ ᐱᔨᑦᓯᕋᐃᔨᒃᑯᓐᓄᑦ 

 
 

 
ᓄᓇᓕᑐᖃᕕᓂᐅᒍᕕᑦ ᓄᓇᑐᖃᕐᕆᖏᑕᕐᓂ ᓄᓇᖃᓕᖅᓱᑎᒃ, ᐃᓅᒍᕕᓪᓗᓐᓃᑦ 

ᓄᓇᕕᒻᒥᐅᑕᐅᓗᑎᑦ ᐅᕝᕙᓗᓐᓃᑦ ᓄᓇᕕᒻᒥᐅᑕᑦᓴᔭᑐᖃᐅᒍᕕᑦ, ᐅᕝᕙᓗᓐᓃᑦ ᐊᓪᓚᖓᔫᒍᕕᑦ 
ᐊᒻᒪᓗ ᓅᑕᐅᓚᐅᖅᓯᒪᓪᓗᑎᑦ ᐊᖏᕋᕆᕙᓚᐅᖅᑕᕐᓂᒃ ᐊᓯᐊᓄᑦ ᐅᑭᐅᖃᖅᑎᓪᓗᑎᑦ ᐊᑖᓂ 
18−ᓂᒃ ᐊᕐᕌᒍᓂᒃ ᐅᕝᕙᓗᓐᓃᑦ ᐃᓚᒋᔭᐅᓐᓂᕈᕕᑦ ᐊᐅᓚᑦᓯᔨᖓᓄᑦ ᐊᐅᓚᑦᓯᔨᐅᕙᑦᑐᓂ 

ᐅᕕᒃᑲᐃᑦ ᓴᐳᓐᓂᐊᖅᑎᒃᑯᖏᓐᓄᑦ ᒐᕙᒪᒃᑯᓂ, ᐅᕝᕙᓗᓐᓃᑦ ᕿᑐᖓᐃᑦ ᑕᐃᒪᐃᑕᐅᓚᐅᕐᓂᕈᓂ 
ᐅᕝᕙᓗᓐᓃᑦ ᐃᕐᖑᑕᕆᔭᐃᑦ ᑕᐃᒪᐃᑕᐅᓚᐅᕐᓂᕈᓂ: 

 
ᐅᓇ ᐅᖃᓕᒫᕆᐊᖃᖅᑕᐃᑦ 

 
ᑕᒫᓂ ᐄᐳ 30, 2024−ᒥ, ᑯᐸᐃᒃᒥ ᐃᖃᑦᑐᐃᔨᕐᔪᐊᒃᑯᑦ ᐊᖏᕈᑎᖃᓚᐅᖅᑐᑦ ᐊᒥᓱᓂᒃ ᑭᒡᒐᖅᑐᐃᔨᖃᕐᓗᑎᒃ 
ᐃᖃᑦᑐᒐᒃᓴᓕᐅᕈᓐᓇᖅᑎᑕᐅᓂᖏᓐᓂᒃ ᒪᓕᒐᓕᕆᔨᕐᔪᐊᖓᑦ ᑕᒪᐃᓐᓂᒃ ᑲᓇᑕᒥ “(ᒪᓕᒐᓕᕆᔨᕐᔪᐊᖓᑦ 

ᑲᓇᑕᒥ”) ᐊᒻᒪᓗ ᒪᓕᒐᓕᒐᓕᕆᔨᕐᔪᐊᖓᓂᒃ ᑯᐸᐃᒃ (ᒪᓕᒐᓕᕆᔨᕐᔪᐊᖓ ᑯᐸᐃᒃ) ᐸᓯᔭᐅᓯᒪᓂᖏᓐᓄᑦ 
ᓱᕋᐃᓯᒪᓂᖏᓐᓂᒃ ᑮᓇᐅᔭᖃᖅᑎᑦᓯᔭᕆᐊᖃᓂᕐᒥᒃ ᑲᒪᔨᐅᑦᓯᐊᕆᐊᖃᓚᐅᕐᓂᖏᓐᓂᒃ, ᐱᓕᕆᓚᐅᕐᓂᖏᓐᓂᓗ 
ᓈᒻᒪᖏᒃᑐᒥᒃ, ᐊᒻᒪᓗ ᓇᕐᕈᓇᖅᑐᑎᑦᓯᖃᑕᕐᓂᕐᒥᓄᑦ ᐃᑲᔪᖅᐸᓚᐅᖏᓂᖏᓐᓂᒃ ᐊᒻᒪᓗ/ᐅᕝᕙᓗᓐᓂᑦ 
ᓱᕋᐃᓯᒪᓂᖏᓐᓄᑦ ᐱᔪᓐᓇᐅᑕᐅᔪᓂᒃ ᐃᓕᑕᕆᔭᐅᔪᓂᒃ ᑲᓇᑕᐅᑉ ᒪᓕᒐᓕᒫᖏᓐᓄᑦ ᑐᖓᕕᕐᔪᐊᖓᒍᑦ ᐊᒻᒪᓗ 
ᑯᐸᐃᒃᒥ ᒪᓕᒐᕐᔪᐊᖏᓐᓄᑦ ᑐᖓᕕᐅᔪᒥ ᐱᕙᓪᓕᐊᓂᕐᒧᑦ, ᐊᑐᓕᖅᑎᑦᓯᕙᓪᓕᐊᓂᕐᒧᑦ, 
ᑮᓇᐅᔭᑦᓴᓂᒃᑕᐅᔭᒋᐊᖃᕐᓂᖏᓐᓄᑦ ᐊᒻᒪᓗ ᐱᔨᑦᓯᕋᐃᑦᓯᐊᕆᐊᖃᕐᓂᖏᓐᓂ ᓱᕈᓯᕐᓂᒃ/ᐱᐊᕋᕐᓂᒃ ᐊᒻᒪᓗ 
ᐃᓚᒌᒃᑐᓂᒃ ᐃᓄᓐᓄᑦ, ᐊᓪᓚᖓᔪᓄᑦ, ᐊᓪᓚᓄᓪᓗ ᓄᓇᓕᑐᖃᐅᔪᓄᑦ ᐅᕕᑲᕐᓂᒃ ᓄᓇᖃᖅᑎᑕᐅᔪᓂ 
ᓄᓇᑐᖃᕆᖏᑕᒥᓂ. 
 
ᐃᓚᒋᔭᐅᕗᑎᑦ ᑖᒃᑯᓇᓂ ᐃᖃᖅᑐᐃᕕᒃᑰᖅᑎᑦᓯᔪᓂ ᒪᓕᒃᑯᕕᑦ ᓇᓕᐊᓐᑐᐃᓐᓇᖅ ᐅᑯᓇᖓ 
ᑐᑭᓕᐅᕈᑕᐅᓯᒪᔪᓂᒃ: 
 

ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓕᓐᓂᒃ ᐃᖃᑦᑐᐃᕕᒃᑰᕈᑎᓕᓐᓂ 
ᐃᓄᒍᕕᑦ, ᓄᓇᕕᒻᒥᐅᑕᐅᓗᑎᑦ, ᐊᑎᓕᐅᖅᑕᐅᓯᒪᓪᓗᑎᑦ ᐅᕝᕙᓗᓐᓃᑦ 
ᐊᑎᓕᐅᖅᑕᐅᓯᒪᔪᓐᓇᕈᕕᑦ ᓄᓇᑖᖃᑕᐅᓯᒪᔪᓂᒃ ᔭᐃᒥᓯᐲᑦ ᑯᐸᐃᓪᓗ ᐅᐊᓐᓇᖓᓂ 
ᐅᕝᕙᓗᓐᓂᑦ ᐊᑎᓕᐅᖅᑕᐅᓯᒪᒍᕕᑦ ᐃᓄᐃᑦ ᓄᓇᑖᕈᑎᖏᓐᓄᑦ ᑎᒥᖁᑎᒋᔭᐅᔪᓂ ᐊᒻᒪᓗ:  
 

• ᖃᖓᑐᐃᓐᓇᖅ ᑕᒫᓂ ᐊᑯᓐᓂᖓᓂ ᓄᕕᐱᕆ 11, 1975 ᐊᒻᒪᓗ ᐄᐳ 30, 
2024−ᒥ, ᑲᒪᒋᔭᐅᖃᑕᐅᓚᐅᖅᐸᑦ ᐅᓂᒃᑳᕐᕕᐅᓯᒪᓐᓂᕈᓂ ᐊᐅᓚᑦᓯᔨᖓᑦ 
ᐅᕕᖓᒃᓴᓂᒃ ᓴᐳᓐᓂᐊᖅᑎᒧᑦ, ᐊᓯᐊᒍᓗᓐᓃᑦ ᑲᒪᒋᔭᐅᓕᕐᓂᕈᕕᑦ, 
ᐅᑭᐅᖃᖅᑎᓪᓗᑎᑦ ᐊᑖᓂ 18-ᓂᒃ ᐊᕐᕌᒎᓕᓐᓂᒃ (ᑕᐃᔭᐅᔪᓂ “ᓄᓇᕕᒻᒥ 
ᓱᕈᓯᐅᓂᖏᓐᓂ/ᐱᐊᕋᖏᓐᓂ ᐱᔾᔪᑎᓕᓐᓂᒃ ᐃᖃᑦᑐᐃᕕᒃᑰᕈᑎᓕᓐᓂ”); ᐅᕝᕙᓗᓐᓃᑦ 
 

• ᑕᒫᓂ ᐊᑯᓐᓂᖓᓂ ᓄᕕᐱᕆ 11, 1975−ᒥᒃ ᑎᑭᓪᓗᒍ ᑕᒪᐅᖓ ᑎᓯᐱᕆ 31, 
1991−ᒧᑦ, ᓅᑕᐅᔪᕕᓂᐅᓐᓂᕈᕕᑦ ᓄᓇᓕᑐᖃᐅᖏᑦᑐᑦ ᐊᖏᕐᕋᖓᓄᑦ 
ᐅᕝᕙᓗᓐᓃᑦ ᑎᒍᐊᖅᑕᐅᓚᖓᓕᕐᓂᖅ ᓄᓇᓕᑐᖃᐅᖏᑦᑐᓄᑦ (ᑕᐃᔭᐅᔪᓂᒃ 
“ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓖᓐᓄᑦ ᐃᓚᒋᔭᐅᒻᒥᔪᑦ 
ᐃᖃᑦᑐᐃᕕᒃᑰᕈᑎᖏᓐᓂ”) 

 
ᐱᑕᖃᕆᐊᓕᒻᒪᕇᑦ ᐱᔨᑦᓯᕋᐅᑎᒃᑯᑦ ᐊᔪᕈᑕᐅᓚᐅᕐᓂᖏᑦ ᐃᖃᑦᑐᐃᕕᒃᑰᕈᑏᑦ 
ᐃᓄᒍᕕᑦ ᓄᓇᕕᒻᒥ ᐊᒻᒪᓗ, ᑕᒫᓂ ᐊᑯᓐᓂᖓᓂ ᓄᕕᐱᕆ 11, 1975−ᒥᒃ ᐊᒻᒪᓗ ᐄᐳ 
30, 2024−ᒧᑦ, ᐱᔭᕆᐊᖃᓚᐅᕈᕕᑦ ᐱᑕᖃᕆᐊᓕᒻᒪᕆᓐᓂᒃ ᐱᔨᑦᓯᕋᐅᑎᓂᒃ 
ᐅᑭᐅᖃᖅᑎᓪᓗᑎᑦ ᐊᑖᓂ 18−ᓂᒃ ᐊᕐᕌᒍᓂᒃ, ᐊᑐᐃᓐᓇᐅᑎᑕᐅᕙᓚᐅᖏᑦᑐᓂᒃ 
ᐅᕝᕙᓗᓐᓃᑦ ᐱᒋᐊᖅᑎᑕᐅᓚᐅᖅᑐᓂᒃ ᑭᖑᕙᓗᐊᖅᑐᓂᒃ ᐱᔾᔪᑕᐅᓂᖓᓄᑦ 
ᐃᖃᖅᑐᐃᕕᒃᑯᑦ ᑖᒃᑯᐊ ᓴᐳᓐᓂᐊᖅᑎᐅᓂᖏᑦ, ᐃᖃᓇᐃᔭᖅᑎᕕᓃᑦ 
ᒐᕙᒪᒃᑯᖏᓐᓂᓪᓘᓐᓃᑦ, ᐃᖃᓇᐃᔭᖅᑎᖏᑦ ᑖᒃᑯᓂᖓ ᑭᒡᒐᖅᑐᐃᔨᐅᓗᑎᒃ. ᑖᒃᑯᐊ 
ᐃᖃᑐᐃᕕᒃᑰᕈᑕᐅᓂᖏᓐᓂ ᐱᑕᖃᕆᐊᓕᒻᒪᕇᑦ ᐱᔨᑦᓯᕋᐅᑏᑦ ᐱᔾᔪᑕᐅᔪᓐᓇᖅᐳᑦ 
ᒪᑯᓄᖓᐃᓐᓇᖅ ᐃᓱᒪᓕᕆᓂᕐᒧᑦ ᐃᑲᔫᑕᐅᔭᕆᐊᖃᓚᐅᖅᑐᓂᒃ, 
ᖃᓄᐃᑦᑐᓃᕈᑕᐅᕚᓪᓕᕈᓐᓇᕐᓂᖏᓐᓂᒃ ᐊᒻᒪᓗ ᐱᓯᒪᔭᐅᓂᖏᓄᑦ ᐅᓂᒃᑳᓕᐊᕕᓃᑦ 
ᑐᓂᔭᐅᓯᒪᔪᑦ ᓱᕈᓯᕐᓂᒃ/ᐱᐊᕋᕐᓂᒃ ᐊᒻᒪᓗ ᐃᓚᖐᓐᓂᒃ ᐱᔨᑦᓯᕋᐅᑎᓂᒃ 
ᖃᓄᐃᓕᐅᕈᑕᐅᓚᐅᕐᓂᖏᓐᓂᓪᓗ.  
ᓄᓇᕕᒻᒥ ᐃᓚᒋᔭᐅᓂᖏᓐᓄᑦ ᐃᖃᑦᑐᐃᕕᒃᑰᕈᑎ 
ᕿᑐᖓᖃᕈᕕᑦ ᐃᕐᖑᑕᖃᕈᕕᓪᓘᓐᓃᑦ ᐱᓯᒪᓕᓚᐅᖅᑕᕐᓂᒃ ᐃᓚᒋᔭᕐᓂ ᖁᓛᓂ 
ᑕᐃᔭᐅᓯᒪᔪᓂᒃ.  

ᑯᐸᐃᒃᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐃᖃᑐᐃᕕᒃᑰᕈᑕᐅᔪᓂ 
ᐃᓚᒋᔭᐅᖏᓪᓗᑎᑦ ᐅᑯᓄᖓ ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓕᓐᓂᒃ 
ᐃᖃᑦᑐᐃᕕᒃᑰᕈᑎᓕᓐᓂ, ᓄᓇᖃᖅᑐᑐᖃᐅᓪᓗᑎᓪᓗ (ᐊᓪᓚᓂ, ᐊᓪᓚᖓᔪᓂᒃ, ᐃᓄᓐᓂᓘᓐᓃᑦ) 
ᓄᓇᖃᖅᓯᒪᓪᓗᑎᑦ ᑯᐸᐃᒃᒥ  ᖃᖓᑐᐃᓐᓇᖅ ᑕᒫᓂ ᐊᑯᓐᓂᖓᓂ ᔭᓄᐊᕆ 1, 1992 ᐊᒻᒪᓗ 
ᐄᐳ 30, 2024−ᒥ:  
 

• ᐅᑭᐅᖃᖅᑎᓪᓗᑎᑦ 18 ᐊᕐᕌᒍᐃᑦ ᐊᑖᓂ ᐊᓪᓚᐃᓪᓗ ᓄᓇᖓᓂ 
ᓄᓇᖃᓚᐅᖏᑦᓱᑎᑦ, ᐊᒻᒪ 
 

• ᓅᑕᐅᓚᐅᖅᓯᒪᓪᓗᑎᑦ ᐊᖏᕐᕋᕆᔭᕕᑦ ᐊᓯᐊᓄᑦ  ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐅᕝᕙᓗᓐᓃᑦ ᑲᓇᑕᐅᑉ ᐊᕕᒃᑐᖅᓯᒪᓂᖓᓂ ᒐᕙᒪᖏᓐᓄᑦ, ᐃᓚᖓᓄᓪᓗᓐᓃᑦ 
ᑭᒡᒐᑐᐃᔨᖓᓄᑦ ᐃᖃᓇᐃᔭᖅᑎᒧᑦ.  

 
ᑯᐸᐃᒃᒥ ᐃᓚᒌᓐᓄᑦ ᐃᖃᑦᑐᐃᕕᒃᑰᕈᑕᐅᓂᖏᓐᓂ 
ᕿᑐᕐᖓᖃᖅᐳᑎᑦ ᐃᕐᖑᑕᖃᖅᐳᑎᓪᓗᓐᓂᑦ ᐱᓯᒪᓕᓚᐅᖅᑕᕐᓂᒃ ᖁᓛᓂ 
ᐅᖃᐅᓯᐅᓯᒪᔪᓂᒃ ᓇᓕᐊᓐᓂᑐᐃᓐᓇᖅ ᑕᐃᓐᓇᖅ ᐃᓄᒃ ᓅᑕᐅᓚᐅᕐᓂᖓᓄᑦ 
ᐊᖏᕐᕋᕆᔭᖓᑕ ᐊᓯᐊᓄᑦ. 
 

 
ᑐᑭᓕᐅᖅᑕᐅᓯᒪᔪᑦ ᒪᓕᒃᑯᕕᒋᑦ ᖁᓛᓃᑦᑐᑦ, ᐃᓚᒋᔭᐅᑦᓴᐅᑎᒋᕗᑎᑦ ᑖᒃᑯᓄᖓ 
ᐃᖃᑦᑐᐃᕕᒃᑰᖅᑎᑦᓯᔪᓄᑦ ᐊᒻᒪᓗ ᖃᓄᐃᓕᐅᑲᓐᓂᕆᐊᖃᕐᓂᐊᖏᑦᑐᑎᑦ ᐃᓚᓕᐅᑎᒍᓐᓇᕐᓂᖅ 
ᐃᑲᔪᖅᑕᐅᒋᐊᖅᑐᓂ ᐃᖃᑦᑐᐃᕕᒃᑰᖅᑎᑦᓯᓂᕐᒥᒃ. 
 
ᐃᖃᑐᖅᐃᕕᒃᑰᖅᑎᑦᑎᔪᑦ ᐱᓇᓱᑉᐳᑦ ᑮᓇᐅᔭᓂᒃ ᓇᓪᓕᐅᒃᑯᒫᒃᓴᑖᕆᔭᑦᓴᖏᓐᓂᒃ ᑕᒫᓂ ᐊᑯᓐᓂᖓᓂ 
$40,000 ᐊᒻᒪᓗ $300,000−ᓂᒃ ᐊᑐᓂ ᐃᓚᓕᐅᑎᓯᒪᖃᑕᐅᔪᓂᒃ ᐃᖃᑐᖅᐃᕕᒃᑰᖅᑎᓯᔪᓂ, 
ᒪᓕᒃᑐᓂᒃ ᐅᖁᒪᐃᓐᓂᖏᓐᓂᒃ ᐊᒻᒪᓗ ᖃᓄᖅ ᑎᑭᐅᒪᓚᐅᕐᓂᖏᓐᓂ ᑎᒥᒃᑯᑦ ᐃᓱᒪᒃᑯᓪᓗᑦ 
ᐋᓐᓂᐊᕈᑕᐅᕙᓚᐅᕐᓂᖏᑦ ᐊᒻᒪᓗ ᐋᓐᓂᕈᑎᒋᓯᒪᔭᖏᑦ ᐊᓯᒥᓄᑦ ᑕᐃᒪᐃᑕᐅᓯᒪᓂᕐᒧᑦ ᐱᔾᔪᑕᐅᓗᑎᒃ 
ᑕᒻᒪᖅᓯᒪᓂᕋᖅᑕᐅᓂᖏᑦ ᑲᓇᑕᒥ ᐊᒻᒪᓗ/ᐅᕝᕙᓗᓐᓂᑦ ᑯᐸᐃᖕᒥ ᒪᓕᒐᓕᕆᔨᕐᔪᐊᖓᓄᑦ. 
ᐃᖃᑐᖅᐃᕕᒃᑰᖅᑎᑕᐅᓂᖏᓐᓂᑕᐅᖅ ᐊᑭᓖᖁᔭᐅᕗᑦ ᐃᓂᖅᑎᕈᓯᕐᓂᒃ ᐃᓕᕋᓇᕐᓂᖓᓄᑦ 
ᓱᒃᑰᑎᑦᓯᕙᓚᐅᕐᓂᖏᓐᓄᑦ ᑕᐃᒃᑯᓂᖓᓗ ᑲᒪᒋᔭᐅᔭᕆᐊᖃᓂᖏᓐᓄᑦ ᐊᑭᓕᐅᑎᑦᓴᓂᒃ ᒪᓕᒃᑕᐅᓪᓗᑎᒃ 
ᓱᕋᐃᓂᕋᖅᑕᐅᓂᖏᑦ ᐃᓗᓕᖏᓐᓂ 24(1)−ᒥ ᑲᓇᑕᒥ ᑕᒪᐃᓐᓂᒃ ᑐᖓᕕᕐᔪᐊᖓᓂᒃ ᒪᓕᒐᕐᓂᒃ 
ᐃᓕᑕᕆᔭᐅᓯᒪᔪᓂᒃ, ᐊᖏᓂᖃᕐᓂᐊᖅᑐᓂᒃ ᑐᑭᓕᐅᖅᑕᐅᓯᒪᓂᐊᖅᑐᓂᒃ ᐃᖃᖅᑐᐃᕕᖓᒍᑦ.   
 
ᐃᓚᐅᔪᒪᓐᓂᖏᒃᑯᕕᑦ ᐃᖃᑦᑐᐃᕕᒃᑰᖅᑎᑦᓯᔪᓂ, ᐊᒻᒪᓗ ᑮᓇᐅᔭᖅᑖᕈᑕᐅᔪᓐᓇᕐᓂᖏᓐᓂ ᐊᖏᕈᑕᐅᒍᑎᒃ 
ᐃᖃᑐᐃᕕᒃᑯᑦ ᐃᓱᐊᓂ, ᐃᓕᓐᓂᒃ ᐲᖅᑕᐅᑎᑦᑐᓇᖅᐳᑎᑦ ᐃᖃᑦᑐᐃᕕᒃᑰᖅᑎᑦᓯᔪᓂᒃ ᑎᑎᕋᕐᓗᑎᑦ 
ᖃᐅᔨᑎᑦᓯᓗᑎᑦ ᑕᐃᑯᖓ ᐃᓄᓐᓄᑦ ᐃᖃᖅᑐᐃᕕᓕᕆᓂᕐᒧᑦ ᐊᓪᓚᒡᕕᖓᓂ ᐃᖃᑐᐃᔨᕐᔪᐊᑯᓐᓂ ᑯᐸᐃᖕᒥ, 
ᐊᐅᓚᑦᓯᕕᐅᓂᖓᓂ ᒫᓐᑐᕇᔭᑉ ᐊᕕᑦᑐᖅᓯᒪᓂᖓᓂ, ᐊᑐᕐᓗᑎᑦ ᐊᑐᖅᑕᐅᓂᖅᓴᐅᕙᑦᑐᓂᒃ 
ᐊᑎᓕᐅᕈᑕᐅᒋᐊᓕᓐᓂᒃ ᑎᑎᖃᑎᒍᑦ ᐅᕝᕙᓗᓐᓃᑦ ᑎᑎᖃᕐᓂᐊᕐᕕᒃᑰᖅᑎᑕᐅᔪᓂᒃ ᐊᑎᓕᐅᕆᐊᓕᒃᑯᑦ, ᐅᕗᖓ 
ᑐᕌᕈᑎᓕᒧᑦ ᑐᕌᖅᑎᓪᓗᒋᑦ:  
 

 
Civil Court Office of the Superior Court 
Montreal Courthouse 

ᐃᓄᓐᓄᑦ ᐃᖃᖅᑐᐃᕕᓕᕆᓂᕐᒧᑦ ᐊᓪᓚᒡᕕᖓᓂ ᐃᖃᑐᐃᔨᕐᔪᐊᑯᓐᓂ  
ᒫᓐᑐᕆᔮᓪ, ᑯᐸᐃᒃᒥ 
1 Notre-Dame Street East 
Montreal, Québec H2Y 1B6 
 

ᖃᐅᔨᒃᑲᐅᑎᑦ ᐃᓚᐅᔾᔭᖏᓂᕐᒧᑦ ᑐᔪᖅᑕᐅᓯᒪᔭᕆᐊᓕᑦ ᑕᒪᓂ ᔫᓂ 2, 2025 ᑎᑎᕋᖅᓯᒪᓗᒋᑦ ᑕᒪᐃᓐᓂᒃ 
ᐊᑏᑦ, ᑐᕌᕈᑏᑦ, ᓇᓗᓇᐃᔭᐃᓗᑎᓪᓗ ᐃᓚᒋᔭᐅᔪᒪᓐᖏᓂᖅ ᐃᖃᑦᑐᐃᕕᒃᑰᖅᑎᑦᓯᔪᓂᒃ ᓈᓴᐅᑎᓕᒻᒥ 500-06-
001177-225. 
 
ᓂᕈᐊᕈᕕᑦ ᐃᓚᒋᔭᐅᔪᒪᓐᖏᓐᓂᖅ, ᐃᑲᔫᓯᐊᖅᑖᖃᑕᐅᔪᓐᓇᔾᔮᖏᑦᑐᑎᑦ ᐃᖃᖅᑐᐃᕕᒃᑰᕈᑕᐅᔪᑦ 
ᖃᖓᑐᐃᓐᓇᖅ ᐃᑲᔪᖅᓱᖅᑕᐅᓗᑎᒃ ᐃᖃᖅᑐᐃᔨᖏᓐᓄᑦ ᒪᓕᒐᓕᐅᕈᑕᐅᒍᑎᒃ ᐱᖃᑕᐅᔪᓐᓇᕋᔭᖏᑦᑐᑎᑦ.  
 
ᑭᓇᒃᑯᑐᐃᓐᓇᐃᑦ ᖃᓄᐃᑐᐃᓐᓇᖅ ᐊᐱᖁᑎᑦᓴᖃᕈᑎᒃ ᐃᖃᑐᐃᕕᒃᑰᕈᑕᐅᓂᐊᖅᑐᓂᒃ ᐊᒻᒪᓗ/ᐅᕝᕙᓗᓐᓃᑦ 
ᐱᔪᓐᓇᐅᑎᖃᕐᕕᔭᒥᓂᒃ ᐱᔪᓂᒃ, ᖃᖓᑐᐃᓐᓇᖅ ᐅᑯᓄᖓ ᐅᖃᕈᓐᓇᖅᑐᑦ ᒪᓕᒐᓕᕆᔨᓄᑦ ᑭᒡᒐᑐᐃᔨᒋᔭᒥᓄᑦ: 

 
 

SOTOS LLP ᓱᑑᔅᑯᑦ 
ᒪᓕᒐᓕᕆᔨᖏᑦ 

55 University Ave, 
Suite 600, Toronto (ON) 

ᑐᕋᓐᑐ, ᐋᓐᑎᐅᕆᔫᒥ 
M5J 2H7 

ᐅᖓᓯᑐᒥᒃ ᐊᑭᖃᖏ:  
1-888-977-9806 

ᐅᖄᓚᐅᑦ: (416) 977-5229 
ᖃᕆᑕᐅᔭᒃᑯᑦ: 

www.sotosclassactions.com 
classactions@sotos.ca 

 

 
KUGLER KANDESTIN LLP 

ᑰᒡᓗ ᑳᓐᑎᔅᑎᓐᑯᑦ 
ᒪᓕᒐᓕᕆᔨᖏᑦ 

1 Place Ville-Marie,  
Suite 1170 

Montreal (QC)  
ᒫᓐᑐᕆᔮᓪ, ᑯᐸᐃᒃ H3B 2A7 

ᐅᖓᓯᑐᒥᒃ ᐊᑭᖃᖏ:  
1-844-999-2861 

ᐅᖄᓚᐅᑦ: (514) 878-2861 
ᑭᐅᔭᐅᒃᐸᑦ ᓇᕿᓗᒍ 144 

ᓱᒃᑲᔪᒃᑯᑦ: (514) 875-8424 
ᖃᕆᑕᐅᔭᒃᑯᑦ: 

www.kklex.com 
info@kklex.com 

 
ALEXEEV LLP 

ᐊᓕᒃᓯᑯᑦ ᒪᓕᒐᓕᕆᔨᖏᑦ 
2000 McGill College 

Ave, Suite 600 
Montreal (QC) 

ᒫᓐᑐᕆᔮᓪ, ᑯᐸᐃᒃ H3A 
3H3 

ᐅᖄᓚᐅᑦ:  
(514) 545-7080  

ᓱᒃᑲᔪᒃᑯᑦ:  
(514) 648-7700 
ᖃᕆᑕᐅᔭᒃᑯᑦ: 

www.alexeevco.com 
wcolish@alexeevco.com 
 

 
COUPAL CHAUVELOT S.A. 

ᑰᐸᓪ ᑦᓴᐅᕕᓛᑦᑯᑦ ᒪᓕᒐᓕᕆᔨᖏᑦ 
460 rue Saint-Gabriel,  

Suite 500, Montreal (QC)  
ᒫᓐᑐᕆᔮᓪ, ᑯᐸᐃᒃ H2Y 2Z9 
ᐅᖄᓚᐅᑦ: (514) 903-3390 
ᓱᒃᑲᔪᒃᑯᑦ: (514) 600-4220 

ᖃᕆᑕᐅᔭᒃᑯᑦ: 
www.coupalchauvelot.com 

 

ᑕᒪᐃᓐᓂᒃ ᑐᓴᐅᒪᖃᑕᐅᑎᔾᔪᑎᑦ ᐊᑭᖃᖏᑦᑐᑦ ᐃᓕᑦᓯᓄᑦ, ᑕᒪᐅᖓᑐᐃᓐᓇᖅ ᐅᖃᐅᓯᐅᑦᑕᐃᓕᔪᑦ ᐊᒻᒪᓗ 
ᓴᐳᓐᓂᐊᖅᑕᐅᓯᒪᓗᑎᒃ ᒪᓕᒐᓕᕆᔨᒥᓄᑦ-ᐃᑲᔪᖅᑕᐅᔫᑉ ᖃᐅᔨᒪᔪᑑᔭᕆᐊᖃᕐᓂᖏᓐᓄᑦ ᒪᓕᒐᖅᑎᒍᑦ. 

 
ᖃᐅᔨᒋᐊᑎᐊᒃᑲᓐᓂᕈᓐᓇᕐᒥᔪᑦ ᑕᑯᓂᐊᕐᓗᒋᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓂᒃ ᐃᑲᔪᖅᑎᐅᔪᓂᒃ 
ᐃᖃᑐᖅᐃᕕᒃᑰᕈᑕᐅᔪᓂᒃ: https://millenniumscoopcan.ca/cases/indigenous-youth-in-quebec/  
 
ᐅᑯᐊ ᖃᐅᔨᒃᑲᐅᑎᓕᐊᖏᑦ ᐊᑐᐃᓐᓇᐅᕗᑦ ᖃᓪᓗᓈᑎᑐᑦ, ᐅᐃᕖᖅᑎᑐᑦ, ᐃᓄᑦᑎᑐᓪᓗ. 
 
ᖃᐅᔨᑎᑦᓯᒋᐊᖃᕐᓂᕐᒧᑦ ᐅᓪᓗᖓ: ᒪᐃ 2, 2025 
 
ᐅᑯᐊ ᒪᑐᐃᖓᔪᒃᑯᑦ ᓴᕿᑎᑕᐅᓂᖏᑦ ᖃᐅᔨᒃᑲᐅᑏᑦ ᐊᖏᕈᑕᐅᓯᒪᔪᑦ ᓂᕈᐊᖅᑕᐅᓯᒪᔪᒧᑦ ᒧᕆ-ᑯᕇᔅᑎᓐ 
ᕼᐃᕚᓐᒧᑦ, ᐃᖃᖅᑐᐃᕕᕐᔪᐊᒃᑯᓐᓄᑦ ᐃᖃᖅᑐᐃᔨᒋᔭᐅᔪᖅ 

 

https://millenniumscoopcan.ca/cases/indigenous-youth-in-quebec/

